
Numri i dokumentit:     02039734 

 

                                                                                                                         P.nr.08.2021 

 

NË EMER TË POPULLIT 

 

 

GJYKATA THEMELORE NË PRISHTINË DEGA NË GRAÇANICË, 

DEPARTAMENTI I PËRGJITHSHËM DEVIZIONI PENAL me gjyqtarin e vetëm gjykues 

Rrustem Begolli, me sekretarin juridik Fatmir Gashi, në lëndën penale kundër të akuzuarit Z.A, 

për shkak se ka kryer veprën penale Uzurpimi i paligjshëm i pronës së paluajtshme nga neni 320 

par.1 të KPRK-së, dhe të veprës penale Asgjësimi apo dëmtimi i pasurisë nga neni 321 par.1 të 

KPRK-së, të akuzuar sipas aktakuzës  së Prokurorisë  Themelore në Prishtinë – Departamenti i 

Përgjithshëm PP.II.nr.5264/2020 të datës 18.01.2021, pas shqyrtimit gjyqësor të mbajtur me 

datën 28.07.2021, në të cilën kanë qenë të pranishëm Prokurori i Shtetit, Hava Krasniqi, i 

pandehuri Z.A dhe avokatit të palës së dëmtuar Ruzhdi Maloku, në bazë të nenit 366 të KPPRK-

së, me datë 28.07.2021 publikisht shpalli dhe përpiloj këtë: 

 

 

A K T GJ Y K I M 

 

 

I pandehuri: Z.A, nga i ati .. dhe e ëma .. e gjinisë .. i lindur me .., në Prishtinë, me vendbanim 

në fshatin .. ku edhe jeton , ka të kryer shkollën  fillore, i gjendjes së mesme ekonomike, i 

martuar, automekanik, me numër personal ..shqiptar, Shtetas i Republikës së Kosovës. 

 

 

ËSHTË FAJTOR 

SEPSE: 

 

1.Është vërtetuar se i pandehuri prej datës 25.10.2020 e tutje në mënyrë të kundërligjshme e ka 

uzurpuar pronën e paluajtshme e tani të dëmtuarit H.B në atë mënyrë pa autorizim ka hyrë në 

posedim faktik të paligjshmërisë-tokë bujqësore e cila gjendet në fshatin .. KK Graqanicë në 

sipërfaqe prej 4734 m2 e evidentuar sipas ngastrës katastrale nr P-73414042-00108-0 dhe 

refuzon ta liroj paligjshmërinë për të cilën nuk e posedon dokumentacionin e rregullt. 

 

Me këtë i pandehuri ka kryer veprën penale Uzurpimi i paligjshëm i pronës së paluajtshme nga 

neni 320 par.1 të KPRK-së. 

 

2.Në kohë vend dhe mmënyrë të  përshkruar si në dispozitiv e parë të kësaj aktakuze, i pandehuri 

për shkak të mosmarrëveshjeve paraprake pronësore me të dëmtuarin Haxhi Berisha, me dashje 

në shenjë revolte i ka hequr shtyllat e betonit të rrethojës së paligjshmërisë të cekur më lartë, dhe 

pastaj në të njëjtën ka mbjellë molla ku me atë rast të dëmtuarit i ka shkaktuar dëm material në 

vlerë prej 520 euro 

 

 Me këtë ka kryer veprën penale Asgjësimi apo dëmtimi i pasurisë nga neni 321 par.1 të KPRK-

së. 

 

Andaj, gjykata, në bazë të neneve 38; 39; 40; 42; 46; 47;48; 49 dhe 69 të KPRK-së dhe neneve 

365; 450 dhe 463 të KPPRK-së të akuzuarit Z.A. 

 

 

E G J Y K O N 

 

 

I. Të akuzuarit Z.A për veprat penale si në piken I dhe II  të dispozitivit e shpall 

fajtor dhe i përcakton:  
 

Për veprën penale nga dispozitivi I të akuzuarit i shqipton dënim me gjobë në shumë prej 200€ 

(dyqind euro) . 

 

Për veprën penale nga dispozitivi II  të akuzuarit i shqipton dënim me gjobë në shumë prej 200€. 

 

Konform neni 76 par.1 lidhur me par.2.4 të KPRK-së, të pandehurit gjykata i shqipton: 

 

DËNIM ME GJOBË 

 

Të akuzuarit: Z.A  iu shqipton dënim unik me gjobë në shumë prej 400 € (katërqind euro) të 

cilin dënim, është i obliguar që t’a paguajnë në afat prej 15 ditëve, nga dita e plotfuqishmërisë 

së këtij aktgjykimi. 

 

Obligohen i pandehuri që në emër të shpenzimeve të procedurës penale të paushallit gjyqësorë 

do të paguajnë shumën prej nga  30 (tridhjetë) €, të gjitha këto në afat prej 15 ditësh nga dita e 

plotfuqishmërisë së këtij aktgjykimi. 

 

I dëmtuari: H.B nga Prishtina me vendbanim në rrugën .. vendqëndrim të përkohshëm në .. për 

realizimin e kërkesës pasurore-juridike udhëzohet në kontest të rregullt civilo – juridik. 

                         

A r s y e t i m i 

 

Prokuroria Themelore në Prishtinë – Departamenti i Përgjithshëm, me akuzën 

PP.II.nr.5264/2020 të datës 18.01.2021, e ka akuzuar të pandehurin Z.A, për shkak se ka kryer 

veprën penale Uzurpimi i paligjshëm i pronës së paluajtshme nga neni 320 par.1 të KPRK-së, 

dhe të veprës penale Asgjësimi apo dëmtimi i pasurisë nga neni 321 par.1 të KPRK-së. 

Lidhur me këtë çështje penale gjykata mbajti seancë me datë 28.07.2021, gjatë së cilës seancë u 

dëgjuan prokurori i shtetit Hava Krasniqi dhe i pandehuri Z.A. 

 

Në seancën e datës 28.07.2021 të pandehurit ju dha mundësia që të deklarohen për veprat penale 

për të cilat po ngarkohet . I pandehuri i lartë cekur kanë deklaruar se e kanë kuptuar dispozitivin 

e aktakuzës dhe ndihet fajtor për kryerjen e veprave penale për të cilat është akuzuar nga 

Prokuroria e Shtetit, dhe ndihen thellësisht të penduar për veprimet e tij. 

Prokurori i shtetit  Hava Krasniqi , lidhur me pranimin e fajësisë nga të pandehurit deklaroi se:  

mbetem në tërësi pranë aktakuzës dhe konsideroj se pranimi i fajësisë është mbështetur në provat 

materiale, prova këto të cilat gjenden në shkresat e lëndës, dhe pasi qe të pandehurit në mënyrën 

vullnetare dhe në konsultim të mjaftueshme me mbrojtjen e tyre e bënë  pranimin e fajësisë 

konsideroj se pranimi i fajësisë është bërë konform dispozitave ligjore. Ka kërkuar që të njëjtin 

të shpallë fajtor dhe të dënohet sipas ligjit. 

 

Nga pranimi i fajësisë në mënyrë të plotë dhe të vullnetshme nga ana e të pandehurit gjykata në 

bazë të nenit 248 par. 4 të KPPRK-së, në seancën e shqyrtimit gjyqësor , me Aktvendim pranoi 

pranimin e fajësisë nga i pandehuri, pasi që është bindur plotësisht se i pandehuri ishte i 

vetëdijshëm për pasojat e pranimit të fajësisë dhe se i pandehuri e ka pranuar fajësinë pa presion 

dhe me vullnetin e tij të plotë dhe se ky pranim është i mbështetur në provat të cilat gjenden në 

shkresat e lëndës.  

 

Nga faktet e vërtetuara nga shkresat e lëndës, nga deklarimet e palëve në procedurë dhe nga vet 

pranimi i fajësisë nga të pandehurit, gjykata gjeti se në veprimet e të pandehurve ekzistojnë të 

gjitha elementet e veprave penale si në hyrje të këtij aktgjykimi, si dhe vërtetoi gjendjen faktike 

të përshkruar si në dispozitiv të këtij aktgjykimi, prandaj gjykata edhe e shpalli fajtor të njëjtit 

pasi që më parë gjeti se penalisht janë përgjegjës.  

 

Me rastin e përcaktimit të dënimit, gjykata i vlerësoi të gjitha rrethanat lehtësuese dhe rënduese, 

të cilat konform nenit 69 dhe 70 të KPRK-së, ndikojnë në llojin dhe lartësinë e dënimit e të cilat 

janë me ndikim me rastin e dënimit, ashtu që ndaj të pandehurve gjykata mori në konsideratë 

rrethanat lehtësuese se: të pandehurit ishin të sinqertë gjatë shqyrtimit , se e kanë pranuar 

fajësinë, pendimi i tyre, kërkim falja, të pa dënuar më parë, ndërsa rrethanë posaçërisht rënduese 

nuk gjeti. Andaj,  duke u nisur nga të gjitha këto gjykata të pandehurve iu shqiptoi dënim me 

kusht dhe dënim me gjobë  në bazë të neneve 46 dhe 51 të KPRK-së, me bindje se kjo është e 

mjaftueshme për tu arritur qëllimi i dënimit.    

 

Gjykata çmon se dënimi i shqiptuar është i drejt dhe i ligjshëm, se është në harmoni me shkallën 

e përgjegjësisë penale të akuzuarit dhe me intensitetin e rrezikimit apo dëmtimit të vlerës së 

mbrojtur. Duke gjetur se ky dënim është dënim adekuat me shkallën e rrezikshmërisë së veprës 

penale dhe shkallën e përgjegjësisë penale të akuzuarit dhe se në këtë dënim ndaj tij, do të arrihet 

qëllimi i dënimit në kuptim të nenit 38 të KPRK-së.  

 

Vendimi për kompensimin e shpenzimeve të procedurës penale dhe paushallit gjyqësor është 

marrë në bazë të nenit 450 par. 2 pika 2. 6 të KPPRK-së. 

 

Vendimi mbi udhëzimin e të dëmtuarve për realizimin e kërkesës pasurore juridike në kontest 

civil është marrë në bazë të nenit 463 par.1 dhe 2 të KPPK-së. 

 

Mbi bazën e të dhënave si më lart, në bazë të neneve 248 dhe 365 të KPPRK-së, u vendos si në 

dispozitivin e këtij aktgjykimi. 

 

GJYKATA THEMELORE NË PRISHTINË/DEGA NË GRAQANICË / 

DEPARTAMENTI  I  PËRGJITHSHËM 

P.nr.08/2021, dt.28.07.2021 

Sekretari Juridik                                         Gjyqtari i vetëm gjykues 

  Fatmir Gashi                                                                  Rrustem Begolli 

_______________                                                                                 _____________________ 

 

 

 

UDHËZIMI JURIDIK: Kundër këtij aktgjykimi ankesë mund të paraqesin personat e 

autorizuar brenda pesëmbëdhjetë (15) ditësh,  nga dita e dorëzimit të kopjes së aktgjykimit. 

Ankesa bëhet përmes kësaj Gjykate, për Gjykatën e Apelit në Prishtinë.  

 

 


